
   
 
 
 
 
 
 
 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ 
 

 

ᓇᒻᒥᓂᖅ ᓴᐳᑎᓯᒪᓗᑎᑦ ᐳᕙᒃᑯᑦ 
ᐋᓐᓂᐊᕆᔭᐅᒐᔪᑦᑐᖅᑖᑦᑕᐃᓕᒪᓂᕐᒧᑦ 
 
ᐱᒋᐊᕐᕕᖓᑕ ᐅᓪᓗᖓ:  ᓅᕙᐃᒻᕙ 7, 2022 
ᐃᓱᓕᕝᕕᖓᑕ ᐅᓪᓗᖓ: ᓅᕙᐃᒻᕙ 30, 2022 
ᓄᓇᕘᓕᒫᒥ              45 ᑎᑦᑕᑯᓗᐃᑦ           
  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᐅᔾᔪᕗᑦ ᓄᓇᕗᒻᒥᐅᓂᑦ ᐅᓗᕆᐊᓇᖅᑐᒻᒪᕆᐅᓂᖓᓄᑦ ᐳᕙᒃᑯᑦ 
ᐋᓐᓂᐊᕆᔭᐅᒐᔪᑦᑐᖅ ᐅᑭᐅᖅ ᑕᖅᑭᖏᓐᓂᒃ ᐃᓄᐃᑦ ᐃᓘᑉ ᐃᓗᐊᓃᒐᔪᖃᑦᑕᑎᓪᓗᒋᑦ. ᑖᓐᓇ 
ᐃᓚᖃᕐᒥᔪᖅ ᐋᓐᓂᐊᑦ ᓲᕐᓗ ᓄᑕᕋᓛᑦ ᓄᕙᕐᔪᐊᖅᑐᖅ ᐳᕝᕕᕿᓗᓂ, ᓄᕙᕐᔪᐊᕐᓇᖅ-19, 
ᓄᕙᕐᔪᐊᕐᓇᖅ ᐳᕙᓪᓗᓐᓂᕐᓗ (TB). 
 
ᐋᓐᓂᐊᓕᕇᒃᑯᑎᖅᑕᐅᓂᕐᒧᑦ ᐱᓕᕆᐊᑦᓴᐃᑦ ᓄᓇᕗᒻᒥ ᐃᑲᔪᕈᓐᓇᖅᑐᑦ 
ᐅᓗᕆᐊᓇᖅᑐᒦᑎᑦᓯᓗᐊᑦᑕᐃᓕᒪᓂᕐᒧᑦ  ᐳᕙᒃᑯᑦ ᐋᓐᓂᐊᕆᔭᐅᒐᔪᑦᑐᓂᑦ. 
 
ᐱᒋᐊᕐᓗᓂ ᓅᕙᐃᒻᕙ 25, 2022, ᓄᓇᕗᑦ ᐊᕐᕌᒍᑕᒫᑦ Palivizumab ᐋᓐᓂᐊᓕᕇᒃᑯᑎ 
ᐱᓕᕆᐊᑦᓴᖅ ᐳᕝᕕᕆᓇᖅᑐᓄᑦ ᐱᒋᐊᕐᓂᐊᖅᑐᖅ ᓄᑕᕋᕐᓄᑦ ᐅᓗᕆᐊᓇᖅᑐᒦᓚᕆᑦᑐᓄᑦ 
ᐋᓐᓂᐊᓕᕐᓂᕐᒧᑦ ᐱᔾᔪᑕᐅᔪᓂᑦ ᐳᕝᕕᕆᓇᖅᑐᖅ. 
 
ᓄᓇᕗᒻᒥᐅᓕᒫᑦ ᑕᕿᓂᑦ ᐱᖓᓲᔪᖅᑐᓂᑦ ᐊᒻᒪᓗ ᐅᖓᑖᓂᑦ ᐅᑭᐅᓖᑦ ᑕᒪᒃᑮᓐᓂᒃ 
ᓄᕙᕐᔪᐊᕐᓇᖅᒧᑦ ᓄᕙᕐᔪᐊᕐᓇᖅ-19-ᒧᓗ ᐋᓐᓂᐊᓕᕇᒃᑯᓯᖅᑕᐅᔪᓐᓇᖅᓯᔪᑦ. ᐊᐃᕕᑦᓴᐃᑦ 
ᓄᕙᓐᓇᕐᒧᑦ ᐊᒻᒪᓗ ᓄᕙᕐᔪᐊᕐᓇᖅ-19-ᒧ ᑲᐱᔭᐅᖃᑦᑕᕈᓐᓇᖅᑐᑦ ᓄᓇᓕᓐᓂᑦ ᐋᓐᓂᐊᕐᕕᒻᒥ 
ᐅᖁᒪᐃᓐᓂᓂᐊᕐᕕᒻᒥᓪᓘᓐᓃᑦ. ᑲᐱᔾᔭᐅᔾᔪᑎᒋᔭᕆᐊᓕᑎᑦ ᐊᖑᒻᒪᑎᑏᓐᓇᕐᓗᒋᑦ ᐃᑲᔪᕐᓂᕐᒧᑦ 
ᐅᓗᕆᐊᓇᖅᑐᒦᓗᐊᖅᑕᐃᓕᑎᑦᓯᓂᕐᒧᑦ ᐋᓐᓂᐊᕕᔾᔪᐊᕐᓂᕐᒧᑦ, ᐋᓐᓂᐊᕕᒻᒦᓐᓂᕐᒧᑦ 
ᐃᓅᔪᓐᓃᕐᓂᕐᒧᓪᓗ ᖃᓂᒪᓐᓇᕐᒧᑦ. 
 
ᓄᓇᕗᒻᒥᐅᑦ ᖁᐃᖅᑐᑭᑕᖃᑦᑕᖅᑐᑦ ᐱᓇᓱᐊᕈᓯᕐᓄᑦ ᐱᖓᓱᓄᑦ ᐊᐃᕕᑦᓴᓕᐅᖁᔭᐅᔪᑦ 
ᐋᓐᓂᐊᕐᕕᖏᓐᓂᑦ ᖃᐃᔨᓴᖅᑕᐅᓂᕐᒧᑦ ᐳᕙᓪᓗᓐᓂᕐᒧᑦ. ᐃᓗᐊᖅᓴᖅᑕᐅᓂᖅ ᐱᔭᕆᐊᖃᖅᑐᖅ 
ᐳᕙᓪᓗᓐᓇᕈᓐᓃᑎᑦᓯᓂᕐᒧᑦ ᐊᑦᓱᐊᓗᓪᓗ ᖃᓂᒻᒪᓱᑦᑕᐃᓕᒪᓂᕐᒧᑦ ᐃᓅᔪᓐᓃᕐᓂᕐᒧᓪᓘᓐᓃᑦ 
ᖃᓂᒪᓂᕐᒧᑦ. 
 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

ᓄᓇᕗᒻᒥᐅᑦ ᓯᐊᒻᒪᑎᑦᓯᑦᑕᐃᓕᔪᓐᓇᖅᑐᑦ ᐅᓗᕆᐊᓇᖅᑐᒥ ᖃᓂᒪᓇᕐᒥ 
ᐋᓐᓂᐊᓕᑦᑕᐃᓕᒪᓂᕐᒧᓪᓘᓐᓃᑦ ᐃᒪᐃᓪᓗᑎᒃ: 

• ᐃᓅᖃᑎᒌᑦ ᐅᖓᓯᒌᒃᑕᕐᓗᑎᒃ. 
• ᐊᒡᒐᑎᑦ ᐅᐊᓴᖅᐸᓪᓗᒋᑦ. 
• ᑮᓇᐃᑦ ᐊᑦᑐᖅᑕᐃᓕᒪᓗᒍ. 
• ᖁᐃᖅᑐᖃᑦᑕᕐᓗᑎᑦ ᑕᒋᐅᖃᑦᑕᕐᓗᑎᓘᓐᓃᑦ ᐊᐃᕐᓄᑦ. 
• ᑲᒃᑭᐅᑎᒋᔭᐃᑦ ᓴᓂᖃᐅᑎᕐᒧᑦ ᐃᒋᑦᓴᐅᑎᒋᖃᑦᑕᕐᓗᒋᑦ. 
• ᐊᖏᕐᕋᖅᓯᒪᑐᐃᓐᓇᕐᓗᑎᑦ ᖃᓂᒪᒍᕕᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐳᕙᒃᑯᑦ ᐋᓐᓂᐊᕆᔭᐅᒐᔪᑦᑐᑦ ᒥᑦᓵᓄᑦ, ᖃᐅᔨᒋᐊᕐᓗᒍ 
www.gov.nu.ca/iu/ᐋᓐᓂᐊᖃᖕᓇᙱᑦᑐᓕᕆᔨᒃᑯ.  
 

### 
 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 
 
ᑖᓇᕋᐃ ᓴᒧᕕᐅᓪ 
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5712 
dsommerville1@gov.nu.ca 

http://www.gov.nu.ca/iu/%E1%90%8B%E1%93%90%E1%93%82%E1%90%8A%E1%96%83%E1%96%95%E1%93%87%E1%99%B1%E1%91%A6%E1%91%90%E1%93%95%E1%95%86%E1%94%A8%E1%92%83%E1%91%AF
mailto:dsommerville1@gov.nu.ca

